
Татарстан Республикасы Апас районы Апас урта  гомуми белем бирү аерым фәннәрне тирәнтен өйрәнү мәктәбенең татар теле һәм әдәбияты укытучысы Гомәрова Рания Габделәхәт кызының педагогик  эшенә бәяләмә.
                                                   Туган елы: 1976

                                                   Белеме:Ульянов И.Н. исемендәге Ульян дәүләт                          университеты – 1999,  

                                                   филология факультеты.
                                                   Эш стажы – 16 ел, 

                                                   югары квалификацион категорияле укытучы.

      Гомәрова Рания Габделәхәт кызы Апас урта мәктәбендә 1999 елдан бирле эшли. Үз эшенең барлык нечкәлекләренә төшенеп, фәненең эчтәлеген, методикасын тирәнтен белүе белән аерылып тора. Югары фәнни-теоретик һәм  методик әзерлеккә ия, укыту метод һәм алымнарын дәресләрдә оста файдалана.
    Дидактик принципларга нигезләнеп, күрсәтмәлелек, проблемалылык юлларына таянып, үстерешле укыту методларын оста куллана.

     Укучыларга индивидуаль якын килеп, укытучы һәр класста үзләштерү мөмкинчелекләрен, сәләтләрен, активлыкларын исәпкә алып, укытуны группаларга бүлү ысулы белән оештыра. Һәр группага төрле дәрәҗәдәге биремнәр эшли. Балаларга кызыклы һәм биремле  тестлар кулланып сүз һәм эчтәлек өстендә эшне уңышлы оештыра.

   Рания Габделәхәт кызы Әхмәт Зәкиевич Рәхимовның иҗади үсеш, Мирза Исмәгыйль  улы Мәхмүтовның проблемалы укыту технологиясе буенча уңышлы эшли. 2013-2014 нче, 2014-2015 нче уку елларында шушы технологияләр буенча район укытучыларына ачык дәресләр күрсәтте, чыгышлар ясады. 

      Әгәр  2014 нче елда Рания Габделәхәтовна Гомәрованың укучыларының сыйфат күрсәткечләре 85% тәшкил иткән булса, 2015 нче елда алар 88% күрсәтә. 

       Бүгенге көндә 3 укучысы республикабызның югары уку йортларында тел белгечлеге буенча белем алалар, берсе Казан  мәктәбендә татар теле һәм әдәбиятын укыта.
      Ул  үзенең һөнәри осталыгын төрле бәйгеләрдә күрсәтте. Районкүләм “Татар теле һәм әдәбияты укытучысы-2003” конкурсының “Иң  мөлаем  укытучы” номинациясендә  җиңү яулады. 2009 нчы елда районда республикакүләм “Елның иң яхшы сыйныф җитәкчесе” конкурсында катнашып, җиңүче булса, зонара этабында лауреат исемен яулап кайтты. 2015 нче елда бөтенроссиякүләм ”Ел укытучысы” конкурсының “Иң яхшы  татар теле укытучысы” номинациясендә  җиңүче булды. 2010  нчы елда район  башлыгы  гранты иясе.Татарстан республикасы мәгариф министрлыгы тарафыннан үткәрелгән “Безнең иң яхшы укытучы” республика грантына 2011нче һәм 2014 нче уку елларында лаек булды.
Рания Габделәхәт кызы электив курсларда укыту өчен “Туган як әдипләре” дигән программа төзеде.  “Яшь лингвистлар” түгәрәген җитәкли. Түгәрәк укучыларга мөстәкыйльлек һәм иҗади активлык күрсәтү өчен зур мөмкинлекләр тудыра, профильгә юнәлеш бирә һәм бердәм республика имтиханнарына әзерләүдә ярдәм итә.Укытучы 2012-2013 нче, 2013-2014 нче уку елларында “Сәләт” балалар иҗаты үзәге тарафыннан югары нәтиҗәле эше өчен грамота белән бүләкләнде. 
Рания Габделәхәт кызы һәр елны республика күләмендә үткәрелә торган мәшһүр мәгърифәтче Ризаэддин Фәхреддиннең педагогик укуларында катнаша. 2015 елда фән һәм мәгариф министрлыгы тарафыннан чыгарылган “Мәшһүр мәгърифәтче – галим Ризаэддин Фәхреддиннең мирасын укыту – тәрбия процессында файдалану” исемле җыентыкта “Дин аша әхлак тәрбиясе бирү” дигән эше басылып чыкты.

Укучылары район, республика олимпиадаларында җиңүчеләр. Муниципаль турында  7 укучысы призлы урын алды, җиңүчеләр булдылар. Шулардан  4–җиңүче, 3– призер. Республика турында да призеры бар.

          Рания Габделәхәт кызының халыкара һәм республика конкурсларында  укучылары призлы урыннар яулый. IV Г.Тукай исемендәге Бөтенроссиякүләм сәнгатьле шигырь сөйләүчеләр бәйгесендә 3 дәрәҗәдәге дипломга, «Иксез-чиксез балачак» дип исемләнгән XV Халыкара фестивалендә 2 нче урынга лаек булган, “Созвездие  - Йолдызлык” ачык  республика телевизион яшьләр фестивалендә катнашып, җиңү яулаган сәләтле укучылары бар. 

Рания Габделәхәт кызы татар теле һәм әдәбияты укытучыларының район методик берләшмәсен, “Тынычлык саклаучы” исемле хокук бозучыларны кисәтү отрядын җитәкли, БРТда катнашучыларның җавапларын тикшерүче комиссия эксперты.

  Р.Г. Гомәрованың район газетасы “Йолдыз”, республикабызның “Дәресләр һәм сыйныфтан тыш чаралар”   битләрендә язмалары  басылып тора.
        Рания Габделәхәт кызы коллегалары, ата – аналар, укучылар арасында  абруй һәм хөрмәт казанды. 

